
Регионса Веськӧдлан котыр отсалас Коми Республикаын Россияса УФСИН-лы збыльмӧдны выльысь мыж вӧчӧмсӧ чинтан мераяс
Регионса Юралысь Сергей Гапликов удж серти аддзысьліс Россияса ФСИН-лӧн уголовнӧй мыж вештан системаса медыджыд инспектор Владимир Казанцевкӧд да Коми Республикаын Россиялӧн УФСИН-са начальниклысь могъяс недыр олӧмӧ пӧртысь Александр Воронинкӧд. Удж серти аддзысьлӧмӧ сідзжӧ пырӧдчис Коми Республикаса юстиция министрлысь могъяс олӧмӧ пӧртысь Алексей Осташов.
Аддзысьлӧмӧ пырӧдчысьяс сёрнитісны Коми Республикаса Веськӧдлан котырлӧн да Россияса уголовнӧй мыж вештан системаса мутас органлӧн ӧтувъя удж йылысь. Налы ӧтув уджалігӧн артмис чинтыштны выльысь мыж вӧчысьяслысь лыдсӧ. Бурлань вежсьӧмъяссӧ пасйӧма 2018 воын.
“Унатор вӧчӧма, эмӧсь бурлань вежсьӧмъяс и пӧрадок, и уджалысьяскӧд уджалӧм серти. Дерт, эмӧсь на могъяс. На серти колӧ на водзӧ уджавны. Но сійӧс, мый нин вӧчӧма, комиссия донъяліс бура”, - пасйис Владимир Казанцев.
Выльысь мыж вӧчӧмсӧ чинтӧм могысь Коми Республикаса Веськӧдлан котыр да Коми Республикаын Россияса УФСИН ӧтув дасьтісны да пӧртӧны олӧмӧ “Выльысь мыж вӧчӧмысь ӧлӧдӧмын, мыж вештан учреждениеясын мыждӧмаяс костын инӧда арт зумыдмӧдӧмын отсӧг” мероприятиеяслысь план.
Сы серти мыждӧмаясӧс могмӧдӧны уджӧн. Тайӧ отсалӧ зумыдмӧдны мыждӧмаяс костын инӧда артсӧ да тӧдчӧ мездӧм бӧрын выльысь мыж вӧчан тшупӧд вылӧ.
“Юстиция да Коми Республикаын инӧда пӧрадок могмӧдӧм” Коми Республикалӧн канму уджтасса мероприятиеяс збыльмӧдӧм серти регионса Веськӧдлан котыр отсалӧ лӧсьӧдны мыждӧмаяслы уджалан местаяс. Та могысь 2017 воын УФСИН учреждениеясӧ 11 миллионысь унджык шайт вылӧ ньӧбӧма видз-му овмӧс техника да автомашина кран, 2019 воын 2,5 миллион шайт вылӧ – вурсян да пу вӧчӧдан оборудование.
“Веськӧдлан котырса сьӧмкуд комиссиялӧн заседание дырйи ми шуим канму уджтас серти матысса куим во чӧж быд во вичмӧдны 11 миллион шайтӧн Коми Республикаын Россияса УФСИН учреждениеяслысь производственнӧй уджсӧ сӧвмӧдӧм да ӧнъяӧдӧм вылӧ. Бурлань вежсьӧмъяс дырйи ми, дерт жӧ, кутам сійӧс содтыны”, - юӧртіс Сергей Гапликов.

Правительство республики окажет поддержку УФСИН России по Коми в реализации мер по снижению рецидивной преступности
Глава региона Сергей Гапликов провёл рабочую встречу с главным инспектором уголовно-исполнительной системы ФСИН России Владимиром Казанцевым и временно исполняющим обязанности начальника УФСИН России по Республике Коми Александром Ворониным. Участие в рабочей встрече принял также исполняющий обязанности министра юстиции Республики Коми Алексей Осташов.
Участники встречи обсудили вопросы взаимодействия Правительства Республики Коми с территориальным органом уголовно-исполнительной системы России. Результатом совместной работы можно считать незначительное снижение числа лиц, совершивших преступления повторно. Положительная динамика зарегистрирована в Республике Коми в 2018 году.
«Многое сделано, чувствуются позитивные изменения и по порядку, и по работе с личным составом. Есть, конечно, и вопросы, которые надо дорабатывать. Но в целом у комиссии сложились положительные впечатления», - отметил Владимир Казанцев.
В целях снижения рецидивной преступности Правительством Республики Коми совместно с УФСИН России по Республике Коми разработан и реализуется план мероприятий «Содействие в предупреждении повторных преступлений, укреплении правопорядка среди осужденных в исправительных учреждениях».
В рамках этого плана реализуется комплекс мер по привлечению осужденных к труду, что оказывает дисциплинирующий эффект и создает положительную тенденцию к укреплению правопорядка среди осужденных, косвенно влияет на уровень рецидивной преступности после освобождения.
В создании рабочих мест для осужденных Правительство Республики Коми оказывает содействие в рамках реализации мероприятий государственной программы Республики Коми «Юстиция и обеспечение правопорядка в Республике Коми». Так, в 2017 году для создания рабочих мест в исправительных учреждениях было выделено свыше 11 млн рублей, на которые приобретены для учреждений УФСИН сельскохозяйственная техника и автомобильный кран.
В 2019 году Правительством Республики Коми на приобретение швейного и деревообрабатывающего оборудования для учреждений УФСИН выделено 2,5 млн рублей.
«На заседании Правительственной бюджетной комиссии мы приняли решение в ближайшие три года в рамках нашей госпрограммы выделять ежегодно по 11 миллионов рублей на мероприятия по развитию и модернизации производственной деятельности учреждений УФСИН России по Республике Коми. И при наличии позитивных результатов этой поддержки мы, конечно, будем её наращивать», - заявил Сергей Гапликов.

